
草中品 

茅根 

原文 

味甘，寒。主勞傷虛羸，補中益氣，除瘀血、血閉、寒

熱，利小便。其苗，主下水。一名蘭根，一名茹根。生山谷、

田野。 

 

註釋 

《名醫》曰︰一名地管，一名地筋，一名兼杜。生楚地，六月采根。  

案︰《說文》云：茅，菅也；菅，茅也。《廣雅》云：菅，茅也。《爾雅》云：

白華，野菅。郭璞云：菅，茅屬。《詩》云：白華菅兮，白茅束兮。《傳》云：白

華，野菅也，已漚，為菅。 

 

 


